
 20 April 2023 

Geagte heer/dame 

OMGEWING- EN MAATSKAPLIKE IMPAKBEPALING (OMIB) VIR VOORGESTELDE AFLANDIGE 

EKSPLORASIEBOORWERK IN BLOK 5/6/7, SUIDWESKUS, SUID-AFRIKA (DMRE VERW.: TEEPSA 12/3/224) 

KENNISGEWING VAN OMGEWINGSMAGTIGING 

Ons vorige korrespondensie op 15 Desember 2022 ten opsigte van die bogemelde projek het betrekking. 

Namens TotalEnergies EP South Africa Block 567 (Pty) Ltd (TEEPSA) geskied kennis hiermee dat die Departement 

van Minerale Hulpbronne en Energie (DMRE) op 17 April 2023 ’n Omgewingsmagtiging vir die bogemelde projek 

toegestaan het ingevolge die Wet op Nasionale Omgewingsbestuur, 1998 (Wet 107 van 1998) (NEMA) en die 

Regulasies insake Omgewingsimpakbepaling (OIB) 2014. Dit verleen aan TEEPSA magtiging om onder meer tot vyf 

eksplorasieboorgate binne die gebied van belang in Blok 5/6/7 te sink.   

’n Afskrif van die Omgewingsmagtiging is aangeheg (verwys na Bylae A) en kan ook van die  

SLR-webwerf (https://www.slrconsulting.com/en/public-documents/TEEPSA-567) en datavrye webwerf 

(https://slrpublicdocs.datafree.co/en/public-documents/TEEPSA-567) afgelaai word. Die Omgewingsmagtiging 

verskaf onder meer ’n uiteensetting van die besluit, die gemagtigde aktiwiteite, voorwaardes van magtiging, 

redes vir die besluit en die appèlproses ingevolge die Regulasies insake Nasionale Appèlle 2014.   

U aandag word gevestig op u reg om ’n formele appèl in te dien by die Appèladministrateur. Ingevolge artikel 

4(1) van die Regulasies insake Nasionale Appèlle 2014 (soos gewysig) moet ’n appellant binne twintig (20) dae 

vanaf die datum dat die kennisgewing van die besluit na die geregistreerde Belangstellende en Geaffekteerde 

Partye (B&GP’e) gestuur is (d.w.s. 20 dae vanaf 20 April 2023): 

• die appèl by die Appèladministrateur indien; en 

• ’n afskrif van die appèl by die aansoeker (d.w.s. TEEPSA), geregistreerde B&GP’e, en enige staatsorgane met 

’n belang in die aangeleentheid (bv. DMRE en PASA) indien. ’n Afskrif van die B&GP-databasis is op versoek 

by SLR beskikbaar.   

Ingevolge artikel 4(2) van die Regulasies insake Nasionale Appèlle 2014 “moet ’n appèl wat ingedien word: 

a. skriftelik voorgelê word in die vorm beskikbaar vanaf die Appèladministrateur; en 

b. vergesel gaan van: 

i. ’n verklaring wat die gronde van appèl uiteensit; en 

ii. stawende dokumentasie waarna in die appèl verwys word en ’n verklaring, tesame met stawende 

dokumentasie, deur die appellant om nakoming van regulasie 4(1) van hierdie regulasies te bevestig”. 

Die voorgeskrewe appèlvorm en bystand met die appélproses is verkrygbaar vanaf die Appèladministrateur.  

Appèlle moet by wyse van een van die volgende metodes by die Appèladministrateur ingedien word: 

Departement van Bosbou, Visserye en die Omgewing: Direktoraat Appèlle en Regsoorsig 

Aandag:  Direkteur: Appèlle en Regsoorsig 

E-pos:  appeals@dffe.gov.za 

Per pos: Privaatsak X447, Pretoria, 0001 

Per hand: Environmental House, h.v. Steve Biko- en Soutpansbergstraat, Arcadia, Pretoria, 0083 

U word versoek om ’n afskrif van die appèl en enige stawende dokumentasie ook by die volgende 

belanghebbendes in te dien: 

Departement van Minerale Hulpbronne en Energie 

Aandag:  Direkteur: Regsdienste 

E-pos:  Pieter.Alberts@dmre.gov.za   

Faksimilee:  086 710 0877 

Pos:  Privaatsak X59, Arcadia, 0007  

Met die hand:  2C Trevenna Campus-gebou, h.v. Meintjies- en Francis Baard-straat, Sunnyside, 0007 

Petroleumagentskap van Suid-Afrika 

Aandag:  Die Hoof Uitvoerende Beampte  

E-pos:  EAappeals@petroleumagencysa.com   

Posadres:  Privaatsak X5111, Tygervallei, 7536  

Met die hand:  Heron Place, Tweede Vloer, Heron Close, Century City, Kaapstad 

TotalEnergies EP South Africa Block 567 (Pty) Ltd  

Aandag:  Appèlkoördineerder 

E-pos:  ep-appeals567-TEEPSA@totalenergies.com 

Per pos:  Willie Van Schoor-rylaan 27, 2 Tygervalley Chambers, 3de verdieping, Tygervallei, 7530 

Met die hand:  Willie Van Schoor-rylaan 27, 2 Tygervalley Chambers, 3de verdieping, Tygervallei, 7530 

Ons bedank u vir u belangstelling in hierdie aangeleentheid. Indien u enige navrae in hierdie verband het, moet 

asseblief nie huiwer om met die ondergetekende in verbinding te tree nie. 

Die uwe, 

TEEPSA-567 Publieke Deelnamespan 

BYLAE A: OMGEWINGSMAGTIGING  








































